
Ils Dis d’energia da 
Ilanz/Glion
En la scola primara dad Ilanz/
Glion han ins discutà da las alter-
nativas d’energia. 5

Ina piramida cun 
palpiri da tualetta
Cun l' artitgel da l'igiena ha Marc 
B. Bundi fatg ina piramida,  
e quella ha gì blera attenziun. 3

FMR Fundaziun Medias Rumantschas, Via da Masans 2, 7000 Cuira, 081 544 89 10, redacziun@fmr.ch

Dapli dunnas
Las dunnas èn totalmain sutrepreschentadas en posiziuns da cader da l’administraziun

MARTIN CABALZAR/FMR 

 � Dals total 35 posts da cader e 
direcziun en l’Administraziun 
chantunala èn actualmain mo 3 
occupads da dunnas. Quai duai 
sa midar en l’avegnir.  Quai pre-
tenda almain in’incumbensa parla-
mentara da Silvia Hofmann (PS 
Cuira) che è vegnida suttascritta da 
28 deputadas e deputads. L’incum-
bensa renfatscha a la regenza ch’el-
la n'haja «anc betg chapì ils segns 
dal temp». Quai demussian las 
elecziuns da l’ultim temp per posts 
da clav. E quai malgrà che la regen-
za haja fixà l’egualitad d’um e dun-
na sco in accent prioritar en ses 
program guvernamental. La regen-
za conceda che las dunnas sajan ac-
tualmain bain sutrepreschentadas 
en pusiziuns da cader, ella sa sten-
tia dentant permanentamain per 
meglierar la cumpatiblitad da pro-
fessiun e famiglia. 

 ¾PAGINA 2
L’egualitad d’um e dunna en l’administraziun chantunala vegn er ad occupar l’emna proxima il Cussegl grond.  
 FOTO THEO GSTÖHL 

«Cu jeu erel in teenie, sesevel jeu il bia si davos a mopeds.» 
Tgei ch’è capita a Carin Caduff cura ch’ella è sesida davantsi, quai tradescha ella oz en la columna – Pagina 12

Gieri fa tests

(fmr/ac) Il Sursilvan Gieri Cathomas ha retschiert l’incarica dil Grischun e da plirs can-
tuns dad organisar tests da massa. Il gliendisgis vargau ha el dau plaid e fatg ad ina runda 
da caffè dalla Lia Rumantscha. Pagina 5

  FOTO RTR

 � SURSELVA

Promts da cooperar? 
(fmr/hh) Ein ils possessurs da 
secundas habitaziuns e mises 
dalla Val Medel promts da co-
operar ella politica ni en uni-
uns?  Quella damonda emprova 
Daniela Kienzler da rispunder 
en in retscherca en connex cun 
sia lavur da bachelor sco studen-
ta d’inschignier d’ambient. 
Quei studi fa ella sper siu engas-
chament parzial sco sviluppadra 
da projects dalla vischnaunca da 
Medel. Cun quella lavur adem-
plescha ella buca mo ina preten-
siun dalla scol'aulta da Turitg el 
rom da siu studi. Parallelmein 

less ella era recaltgar novas enco-
nuschientschas per si’incum-
bensa professiunala ella val. In 
questiunari per emplenir ora 
han denton era ils indigens ob-
teniu. Daniela Kienzler less sa-
ver denter auter con gronda che 
la promtadad dils indigens ei da 
collaborar cun persunas che 
possedan ina habitaziun ni in 
mises en vischnaunca. Ils resul-
tats dalla retscherca vul ella pu-
blicar l’entschatta dalla stad veg-
nenta.

 ¾PAGINA 3

Vul ina vischnaunca pintga sco Medel sesviluppar ei la cooperaziun 
d’in e scadin d’avantatg. FOTO HANS HUONDER

 � ENGIADINA

365 ediziuns in passa 30 ans
(pl/nba) Düraunt passa 30 ans 
haun publicho Anita Gordon 
barmöra e Giorgia Gut il föglin 
da Silvaplauna. Anita Gordon 
ho tschercho e scrit ils texts da 
minch’ediziun. Zieva cha la 
vschinauncha da Silvaplauna 
ho fat las fotocopchas s’ho ella 
danövmaing missa vi da sieu 
pult ed ho tacho sü las etiquet-
tas cullas adressas dals ab-
unents. Impü s’ho ella piglieda 
suvenz il temp per scriver ün 
pêr pleds persunels a maun sün 

mincha föglin. Giorgia Gut ho 
gieu la respunsabilted da scri-
ver il sböz in net e da fer il lay-
out pel föglin. Mincha ediziun 
ho ella scrit culla maschina da 
scriver ed ella ho uschè gieu da 
ponderer che text chi vaiva lö 
in che ediziun per nu surpasser 
las quatter paginas. Uossa es 
cumparieu ün cudaschun cun 
tuot las 365 ediziuns dal föglin 
da passa 30 ans. 

 ¾PAGINA 7

 � GRISCHUN CENTRAL

L’Italgia da Stierva
(fmr/pb) Igl anviern ainten las 
muntognas è magari lung. El pò 
cuzzar anfignen en mez onn. Per 
blers savens mengia dei. La mobi-
litad dad oz pussibilitescha da lip-
par da neiv e beischa. Vers sid. An 
pac daple tgi dus ouras ins pò es-
ser agl Tessin u zont an Italgia. E 
dantant tgi las regiuns munta-
gnardas èn anc surtratgas cun 
neiv e las temperaturas èn pac sur 

0 grads è lò tot ainten la pi bela 
fluriziun e las temperaturas èn 
mievlas-premavangas. Chegl ò 
ena famiglia da Stierva gio realiso 
avant 16 onns cun cumprar ena 
tgesigna a Brezzo di Bedere (I) sur 
igl Lago Maggiore. Avant tschintg 
onns èn suandadas dus ulteriou-
ras famiglias or dalla parantella. 

 ¾PAGINA 8

Servetsch d’abunents e da
distribuziun: tel. 0844 226 226

mail: abo@somedia.ch9 771424 749004

Tgei san ils «jasters» contribuir?
Daniela Kienzler vul saver tgei potenzial ch’ina cooperaziun dils «d’ordeifer» ha en Val Medel

HANS HUONDER/FMR

 � El rom da sia lavur da bachelor ha 
Daniela Kienzler lantschau ina re-
tscherca tiels possessurs da secundas 
habitaziuns e tiels indigens da Medel. 
Ella vul saver surtut dallas persunas 
d’ordeifer cun habitaziuns en visch-
naunca con gronda che lur promtadad 
da cooperar en uniuns ni gremis poli-
tics ei.  Dapi rodund in onn lavura 
 Daniela Kienzler sco sviluppadra da pro-
jects tier la vischnaunca da Medel. Sper 
quella plazza cun in pensum da 40 pert-
schien absolva ella era il studi d’inschig-
niera d’ambient alla Scol’aulta per scien-
zias applicadas Turitg. En sia lavur da ba-
chelor ch’ella fa il mument tracta ella ina 
tematica che fatschenta biaras visch-
nauncas turisticas en muntogna: Co sa il 
potenzial dils possessurs da secundas ha-
bitaziuns vegnir nezegiaus meglier?

Retscherca era  
tiels indigens

Daniela Kienzler secuntenta denton bu-
ca mo cullas rispostas da lezzas persunas. 
Ella vul era saver co ils indigens patra tgan 
davart las persunas d’ordeifer ch’ein en-
zacons dis ni forsa era entiras jamnas en 
vischnaunca. «Per in svilup persistent 
d’ina vischnaunca drova ei ton ils indi-
gens sco ils possessurs da secundas habi-
taziuns e lur famiglias», di la studenta e 
menadra da project. 

Ils possessurs da secundas habitaziuns 
– era quels da mises – mondien magari 
en emblidonza: «En mia lavur cheu en 
vischnaunca hai jeu sentiu ina ga ni l’au-
tra ch’ei dat indigens che vesan quels sco 
turists.» Quei sappi denton esser tut au-
ter: «Denter quels dat ei denton era dif-
ferents cun ragischs ella val, che han pa-
rentella cheu ni che han schizun passen-
tau cheu lur affonza.» 

Con gronds ei il potenzial?
Cun in tschuppel damondas vul Danie-
la Kienzler intervegnir dils possessurs da 
secundas habitaziuns, mo era dils indi-
gens, tgei pusseivladads da cooperaziun 
ch’ei dat e ch’ein giavischadas. Ils resul-
tats da quellas duas retschercas differen-
tas surveschan alla lavur da bachelor, mo 
lu era ad eventuals projects: «Jeu savess 
s’imaginar da nezegiar quels resultats per 
concretisar la cooperaziun. Igl ei adina 
puspei vegniu fatg retschercas tier posses-
surs da secundas habitaziuns, mo aunc 
buca co ils indigens havessen interess da 
s’engaschar e co els vesan in eventual en-

gaschament dallas persunas d’ordeifer.» 
Per quei motiv seigi ella spanegiada sillas 
rispostas. Daniela Kienzler ei perschua-
dida: «In bien svilup ei dependents 
dall’acceptanza vicendeivla e dalla colla-
boraziun. En quei connex setschentan 
denton era damondas, per exempel con 
fetg ch’ils d’ordeifer cun possess en visch-
naunca duein era separticipar al process 
da decisiun.» Dapi che Daniela Kienzler 
ei en funcziun sco sviluppadra da pro-
jects segna Covid-19 il mintgadi: «Per 
quei motiv ein biaras scuntradas cun glie-
ud buca stadas pusseivlas. Aschia maun-
can era impurtonts discuors. Jeu selegrel 

sil temps che lubescha puspei d’organisar 
enzatgei e da s’entupar.» 

Tgi ei promts da cooperar?
El center da sia lavur tschenta Daniela 
Kienzler quels che san buca decider for-
malmein en vischnaunca, mo che saves-
sen tonaton separticipar a differents pro-
cess: «Per quei sedamondel jeu conta glie-
ud ch’igl ei pusseivel d’animar da separ-
ticipar per exempel vid il svilup da pro-
jects. Mo lu era da separticipar ad in’uni-
un ni l’autra.» Per quei motiv ei ina part 
dallas damondas lu era fetg concreta: «Sa-
vesses vus s’imaginar da s’engaschar ella 
politica, en gruppas da lavur ni d’inves-
tar en projects?» Ni lu era damondas da-
vart igl interess general, per exempel era 
per dapli contact culs indigens. Daniela 
Kienzler vul denton era saver dils posses-
surs da secundas habitaziuns tgei facturs 
che savessen engreviar la collaboraziun 
culs indigens, seigi lungatg ni mentali-
tad. Dils indigens vul ella intervegnir 
denter auter schebein els ein promts da 
s’engaschar en projects, investiziuns, po-
liticamein ni en uniuns. La damonda 
centrala en quei connex: «Savesses vus 
s’imaginar da collaborar cun possessurs 
da secundas habitaziuns?»

Resultats entochen  
la stad

La participaziun alla retscherca ei pus-
seivla entochen ils 16 d’avrel 2021. «Jeu 
sperel che biars separticipeschien. Mo 
aschia eis ei pusseivel da recaltgar enco-
nuschientschas representativas», di Da-
niela Kienzler. 

Igl interess gia d’entgins paucs saves-
si esser il siet da partenza per in ni l’au-
ter project d’impurtonza pil svilup dal-
la val. Ils resultats dalla retscherca pre-
veda ella da publicar l’entschatta dalla 
stad vegnenta.

Daniela Kienzler fa ina retscherca davart il potenzial dils possessurs da secundas habitaziuns per in svilup persistent dalla Val Medel. MAD 

««In bien svilup dad ina 
vischnaunca ei dependents 
dall’acceptanza vicendeivla 
da turists ed indigens.»

Daniela Kienzler

Tgi che vul, sa prender ina rolla
La populaziun sa demontar l’installaziun da Marc B. Bundi 

AUGUSTIN BEELI/FMR

 � Ils 6 da mars 2021 ha gl’artist sursil-
van Marc B. Bundi presentau ella gal-
laria Obertor a Cuera l'installaziun 
«Valurs/Werte». L’attenziun ei stada 
gronda. Actualmein sa la populaziun 
sesurvir e prender gratuitamein rollas 
dil pupi da tualetta.  Ils 25 da fevrer ha 
LQ publicau ina intervesta che la FMR 
ha fatg cugl artist sursilvan Marc. B. Bun-
di. Quel ha attratg l’attenziun cun ina pi-
ramida estetica fatga cun pupi da tualet-
ta. Il num dall’installaziun ei «Valurs/
Werte» e sereferescha alla piramida dallas 
valurs dil psicolog american Abraham 
Maslow (1908-1970). Quella piramida 
ei daventada in simbol per mussar ils ba-
segns dil carstgaun. Quels ch’ein impur-
tonts per viver ein giudem, lu suondan 
quels ch’ein indispensabels, e sisum ils 
basegns individuals e quels ch’ins garegia. 

Numerus resuns
Suenter ch’el haveva fatg ina emprema 
tala piramida ed exponiu quella il decem-
ber 2019 ella Cularta a Laax, ei il corona-
virus vegnius. E cun quel ein ils basegns 
existenzials dils carstgauns en pitgiras se-
mussai: Il pupi da tualetta ei daventau in 
basegns pli grond dil carstgaun, silmeins 
per quels dallas tiaras rehas e dalla sura-
bundonza. L’expressiun artistica da quei 
secuntener human ha Marc B. Bundi 
mussau naven dils 6 da mars 2021 ella 
gallaria Obertor a Cuera. El ha fatg ina 
piramida cun 2024 rollas da pupi da tua-
letta. Suenter l’avertura dall’exposiziun 
han numerusas medias svizras e digl 
 exteriur rapportau dall’installaziun. Ga-

settas e medias socialas han publicau ar-
techels, numerusas persunas han contac-
tau el direct ed ella reit sociala electroni-
ca. Per exempel Frank Bodin. Igl agent da 
reclama digl onn ha publicau vinavon 

tier twitter contribuziuns che pertuccan 
la piramida. Perfin la redacziun dall'emis-
siun Glanz&Gloria ha mussau interess 
per l'installaziun remarcabla. La fundazi-
un «Boner per art e cultura» ha susteniu 

il project suenter ch’ils responsabels han 
visitau a Cuera la gallaria. Era ha gl’artist 
sursilvan survegniu ina undrientscha dil 
marcau da Turitg en fuorma d’in stipen-
di Covid-19 per realisar projects d’art ils 

onns 2021 e 2022. Sch’el vegn a s’occu-
par vinavon culla piramida da Maslow ha 
Marc B. Bundi aunc buca saviu gir. Marc 
B. Bundi ei carschius si a Sagogn e viva a 
Turitg.

Il graficher ed artist Marc B. Bundi.. 
 FOTO MAD

La piramida cul tetel «Valurs/Werte» ha giu gronda attenziun. Aunc sonda san ins ir a Cue-
ra pigl artechel dils basegns persunals. FOTO MAD

Palpiri da tualetta 
existenzial
L’artist Marc B.Bundi da Flem/
Sagogn installescha ina nova pira-
mida da las valurs. 7

«La pli bella citad che 
nus avain vis...»
Quai ha ditg il poet Goethe da la 
citad che la FMR tschertga oz en 
il lign dal mais. 18

FMR Fundaziun Medias Rumantschas, Via da Masans 2, 7000 Cuira, 081 544 89 10, redacziun@fmr.ch

Pauca capientscha per la decisiun
CARMEN MONN/FMR

 � La mesjamna ha il Cussegl 
federal decidiu che las terras-
sas els territoris da skis ston 
vegnir serradas naven da son-
da.  Quei vala era per quellas el 
Grischun. La FMR ei stada el ter-
ritori da skis a Mustér e rimnau 
en tginas opiniuns dils hosps e dil 
persunal dalla gastronomia. Tut 
priu ei la capientscha plitost pin-
tga. «Jeu havess buca tertgau ch’il 
Cussegl federal decidi aschia», 
dian ils biars. Las proximas jam-
nas ein fetg lucrativas pils territo-
ris da skis. Sche quei vegn era ad 
esser il cass senza pusseivladads da 
seser, vegn aunc a semussar. 

 ¾PAGINA 7 A partir da damaun eis ei finiu cun guder il sulegl ed il caffé sillas terrassas da skis. FOTO SUSI ROTHMUND 

«Prima ei era che la promoziun da cultura dil cantun Grischun e Swisslos  
finanzieschan la cumpra dil pupi da tualetta.» 

Marc B. Bundi davart il ‹nov aur› dal carstgaun – pagina 7

 � GRISCHUN

Omagi a Leo Tuor
(fmr/mc) La regenza grischuna 
ha surdau il Premi da cultura 
da quest onn al scribent sur-
silvan Leo Tuor da Val/Sum-
vitg.   Plinavon ha la regenza sur-
dau 6 premis da renconu-
schientscha e 5 premis da pro-
moziun. Il Premi da cultura gri-
schun 2021 vegn surdaus al scri-
bent Leo Tuor (62) en renconu-
schientscha da sia ovra litterara. 

«Quella enrihescha la litteratu-
ra cun historias captivontas, 
plein veta e plein fantasia», scri-
va la regenza. Ses egls allerts, sia 
savida culturala e ses gusts per 
invenziuns ed experiments for-
mals dettien allas lecturas ed als 
lecturs in maletg multifar dalla 
Surselva e dils territoris alpins.

 ¾PAGINA 5

Premi cultural grischun 2021 va a Leo Tuor.  FOTO  YANIK BUERKLI

 � GRISCHUN

25 onns per  
introducir l’automobil

(fmr/abc) «Automobil? Na!» – 
han pievel e regenza grischuna 
ditg bleras giadas tranter 1900 e 
1925. Il mars 1921 è stada ina 
da diesch votaziuns. Enfin che 
l’automobil ha pudì charrar sin 
las vias grischunas hai duvrà 
bler. Durant 25 onns ha questa 
tematica occupà la populaziun. 
Ils liberals vesevan ch’igl è da 
promover l’economia e ch’il nov 
med da transport è in grond sus-
tegn. Ils conservativs han vesì en 

quel in «monster» che serviva 
sulettamain a la recreaziun dals 
bainstants. Da quest cumbat 
pro e contra automobil tracta il 
cudesch «Der Kampf um das 
Automobil in Graubünden 
1900-1925». Il plevon ed isto-
riograf Felici Maissen (1913-
2005) ha descrit 1968 en in cu-
desch l’introducziun dal chaval 
cun motor. 

 ¾PAGINA 3

 � GRISCHUN CENTRAL

Democrazeia per chels  
tgi èn pertutgias

(pb/fmr) La democrazeia per-
totga tots chels tgi veivan ainten 
en stadi. Schi els on la vigliadet-
na e las premissas persiva. Da-
mais tot chels tgi paian taglia ed 
èn pertutgias dad ena dicisiun. 
Er igls esters. Pero on dei betg 
tot las persungas digl exteriour 
er igl dretg das votar e dad eli-
ger. Er schi ellas veian gio dad 
onns ainten la nossa tera. Igl 
cantun Grischun fò cò ena ex-

cepziun. Passa ena quarta digls 
cumegns ò fixo igl dretg da vo-
tar ed eliger ainten lour consti-
tuziun u ainten la lescha da vo-
tar. Ena survista mossa scu tgi la 
situaziun è aint igl cantun Gri-
schun ed an spezial an Surmeir. 
A madem mument ins stò er 
constatar tgi alla finala fon an-
gal pacs adiever da chel dretg. 

Servetsch d’abunents e da
distribuziun: tel. 0844 226 226

mail: abo@somedia.ch

Acziun da s-chellar a Sent

(fmr/afi) Per la seguonda vouta dvainta il Chalandamarz victima dal coronvirus. L’üsanza 
da Chalandamarz vain festagiada in Engiadina, illa Val Müstair, illa Bergiaglia, i’l Puschlav, 
i’l Mesoc, i’l Surset ed illa Val d’Alvra. Mincha cumün cugnuoscha si’aigna fuorma da Cha-
landamarz. Per spordscher a lur scolaras e scolars istess ün di da festa ha la magistra glia da 
Sent organisà per quel di diversas acziuns. Sper bügls decorats cun roba da Chalandamarz 
prevezza ella ün’acziun cumünaivla ed istess individuala sur mezdi.  Pagina 11

Patertgar ei buca giavischau
Entginas impressiuns dil territori da skis a Mustér

CARMENMONN/FMR

� La mesjamna ha il Cussegl federal
decidiu che las terrassasdils territoris
daskis stonserrar navendavenderdis.
Naven dall’entschatta digl onn 2021 ha
il Grischun giu aviert quellas. La FMR
ha vuliu saver l’opiniun dils hosps sco
era dil persunal dalla gastronomia dil
territori da skis a Mustér. «Jeu havess
buca spitgau ch’il Cussegl federal decidi
aschia», quei dian ils biars ch’jeu damon-
del. Seigi quei hosps da vacanzas, indi-
gens ni il persunal dalla gastronomia. Lo-
rena Maag da Schaffusa che lavura uonn
per l’emprema ga el territori da skis a
Mustér di che las proximas jamnas sei-
gien incertas: «Nus havein sperau che las
meisas e las sutgas astgien restar cheu ent-

ochen fin dalla sesiun.» Per regla saveva il
persunal era plazzar schischeras avon la
Bar Nevada, uonn cattan ins neginas da
quellas. «Naven da damaun dat ei negi-
nas pusseivladads da seser ed ei vegn a dar
ina persuna che controllescha il secunte-
ner dils hosps sigl areal dalla bar. Da ma-
gliar e da beiber san ins aunc adina cum-
prar tier nus, denton sto quei vegnir con-
sumau sin peis», di Lorena Maag.

El tren eis ei auter
In um che sesa persuls vid ina meisa di il
suandont: «Jeu habiteschel el cantun Uri
e sun la davosa ga per questa sesiun cheu
aMustér. Las proximas jamnas vegnel jeu
ad ir sulettamein ella vischinonza da miu
dacasa cun skis.» Tenor el havessien buca
mo las terrassas dils territoris da skis mo-

bein era quellas dallas ustrias saviu arver.
El hagi insumma negina capientscha per
la decisiun dil Cussegl federal. Entginas
meisas pli envi enconuschel jeu in’indige-
na. Igl eiCarmen Flepp ed ella e siu parte-
nari fan medemamein diever d’ina meisa
avon la Bar Nevada. «Jeu sun conductura
tier la Viafier Matterhorn-Gotthard e sai
perquei cumparegliar culla massa da glie-
ud ch’eimintga di el tren». Ella sa tras quei
buca capir ch’il Cussegl federal fa serrar las
terrassas. Siu partenari vesa quei in tec au-
ter. Igl Uranes ha buca saviu capir che siu
cantun e medemamein il Grischun han
entochen ussa schau aviert las terrassas.

Terrassas aviartas el Grischun
Cura ch’jeu retuornel a Caischavedra
ves’jeu ina terrassa bein emplenida. Jeu

percorschel ina dunna che sesa giun
plaun e ses dus affons sper ella sin in
baun. Alla damonda, tgei ch’ella mane-
gi dallas novas restricziuns dil Cussegl
federal, di ella il suandont: «Nus havein
astgau passentar ina bial’jamna el terri-
tori da skis da Mustér. Il motiv princi-
pal daco che nus essan vegni el Gri-
schun ei veramein stau las terrassas avi-
artas.» La dunna da Turitg aschunta
ch’ella havessi buca spitgau quella mi-
dada, denton ch’ei pertucchi buca pli
sia famiglia cunquei ch’els partien ven-
derdis. Sper l’entrada dil baghetg dallas
pendicularas cattel jeu in um che ma-
glia in meil. Ses dus affons fan termagls
ella neiv. El raquenta a mi ch’el hagi fatg
diesch dis vacanzas cun sia famiglia a
Mustér. A Turitg, danunder ch’el deri-

va, sappien ins buca far bia culs affons
auter ch’ir a spass egl uaul. «Quella de-
cisiun ei ina catastrofa. Il Cussegl fede-
ral dat buca la pusseivladad a nus da pa-
tertgar libramein.» El ei miedi e per miu
smarvegl di el ch’els hagien fetg paucs
pazients da corona. «Nus stuessen se-
concentrar pli fetg silla glieud veglia e
buca restrenscher la veta dils giuvens.»
Ins senta ch’igl um culla giacca co-
tschna ha avunda da tschintschar da-
vart quei tema. Jeu hai l’impressiun che
biars hosps han buca quintau che las
terrassas stoppien veramein serrar.
Cunzun perquei che las proximas duas
jamnas ein aunc fetg lucrativas pils ter-
ritoris da skis. Senza la pusseivladad da
seser vegnan biars hosps gnanc a vegnir
el territori da skis.

La terrassa a Caischavedra ei bein occupada. FOTO CARMENMONN

«Jeu selegrel sin Paris»
Marc B. Bundi installescha ina nova piramida dallas valurs

AUGUSTIN BEELI/FMR

� Cuort avonche lapandemiametti sil
tgau il mund, il december 2019, ha la
casa da cultura Cularta a Laax presen-
tau l’exposiziun «Regiunala 19». Den-
ter ils 12 artists che hanmussau lur la-
vurs ei era Marc B. Bundi, Flem/Sag-
ogn, staus. Sia installaziunhasvegliau
reacziuns ambivalentas. La piramida
cun 1785 rollas pupi da tualetta han bu-
ca tuts capiu. «Ei quei art?» ei in ni l’au-
ter sedumandaus. Igl ei art concepziunal
che sveglia la discussiun. Actualmein
preparaMarc B. Bundi ina nova pirami-
da, quella gada en fuorma da trianghel.
La gallaria Obertor a Cuera presenta na-
ven da sonda, ils 6 damars 2021, l’instal-
laziun cun 2024 rollas pupi da tualetta ed
il tetel «Valurs». El discuors al telefon ra-
quenta gl’artist e graficher dils motivs e
dallas reacziuns sin sia fuorma da far art.

Cuort avon ch’il coronavirus sederasi
haveis Vus mussau ina installaziun
surprendenta a Laax. Co ein las reac-
ziuns externas stadas?

Ei ha dau biaras reacziuns, veramein.
Per exempel ha in professer dall’univer-
sitad Bauhaus da Weimar contactau
mei e dumandau, sch’el astgi mussar e
descriver mia installaziun en in da ses
artechels d’in cudisch.

E lu, haveis buca refusau quella da-
monda?

Clar ch’jeu sun staus d’accord. Questa
stad cumpara il cudisch cul tetel «Wert-
eWandel» ella casa editura Birkhäuser

Berlin. E l’autra jamna publichescha
l’agentura da novitads Keystone/SDA
in artechel sur da mia piramida. Jeu sun
spannegiaus sin lezzas reacziuns.

Quintavas cun tons resuns e tontas re-
acziuns?

Na. Jeu hai era buca pudiu saver che
pupi da tualetta seigi in pèr jamnas su-
enter l’exposiziun a Laax aschi tscher-
caus – sco il niev aur dil carstgaun.

La Frankfurter Allgemeine ha titulau
Vus sco «profet». Ha quella publicitad
purtau vinavon Vus sco artist?

Forsa eis ei stau decisiv per la giuria da
Visarte Grischun da dar a mi il stipendi
pigl atelier «Fernando et Jean-Luc Lar-
delli» a Paris. Gl’onn che vegn astgel jeu
ir per in pèr meins ella metropola euro-
peica, jeu selegrel sin quei temps.

Gl’onn da corona 2020 po esser staus
unfiseivels per Vus, ni eis ei aunc iu?

Jeu lavurel gie era sco graficher, e buca
mo sco artist liber. Corona ha secape-
scha tuc fetg quella branscha. Aschia
haiel jeu giu d’encurir lavur supplemen-
tara ed jeu sun sedumandaus tgi che sa
duront quella pandemia veramein duv-
rar emploiai e forzas da lavur.

Haveis anflau enzatgei cunvegnent?

Dapi gl’atun 2020 sundel jeu occupaus
tier la Hamilton, quella firma grischuna
che producescha apparats da respirazi-
un. Ensemen cun in grond team a Do-

mat fagein nus tochen 200 apparats a di
per tiaras sigl entir mund.

Vus deis denton vinavon peisa a Vossa
lavur d’artist. Tgei ha intimau Vus da
far ina nova piramida a Cuera?

Jeu erel en discuors cun pliras gallarias a
Cuera ed a Turitg. La gallaria Obertor a
Cuera cun siu super liug, il concept e
l’architectura ha perschuadiu mei. Pri-
ma ei era che la promoziun da cultura
dil cantun Grischun e Swisslos finanzie-
schan la cumpra dil pupi da tualetta.

Quell’installaziun dallas «Valurs»
cun rollas da pupi san ins veser sco
art, ni era buc?

Ils temps semidan ed era igl art, sco era
la tecnologia. Las noziuns ni spartas sco
«installaziuns d’art» ed «art concepziu-
nal» dat ei buca aunc aschi ditg. Sch’ins
indichescha tier Instagram «konzept-
kunst» ni «kunstinstallation» anflan ins
12900 objects respectiv 9500 fotografi-
as. Cun ina satisfacziun constateschel
jeu che mia installaziun cumpara sco
ina dallas empremas «Top 9».

Telefonau cun…
Damai ch’il coronavi-
rus e las perscripzi-
uns rendan difficil
da s’entupar – te-
lefonescha la
FMR per il «land»
entuorn. Il resul-
tat ein intervestas
da péz a cantun
tras il Grischun.

«Prima ei era che la pro-
moziun da cultura dil
cantun Grischun

e Swisslos finanzieschan
la cumpra dil

pupi da tualetta.»

Marc B. Bundi

Far damondas, encurir rispostas
Sentupada cugl artist Livio Casanova, Siat/Berna

AUGUSTIN BEELI/FMR

 � Ella patria eis el detg nunenconu-
schents, malgrad ch’el ei separti-
cipaus treis gadas ad exposiziuns el 
Museum d’art dil Grischun. Gl’artist 
Livio Casanova viva e lavura denter 
Siat e Berna. El futur entaup’ins per-
manentamein ina da sias ovras – ella 
rundella Marcau a Laax.  Art ei caussa 
da mintgin – e tuttina: mintgin cap-
escha buca gl’art. Tut ils geners envidan 
perinagada da discutar, surstar e reflec-
tar. Carstgauns che sedecidan dad ir 
quella via, cunzun quella digl art figura-
tiv, ston esser cunscients ch’igl ei ina car-
pusa che sa pretender sacrifezis. Aschia 
ina persuna ei Livio Casanova. Avon dus 
onns ha el finiu il studi cul tetel da Ma-
ster of Arts in Art Praxis. Far art ei siu 
mistregn. Igl ei ina clamada buca schi 
«cumadeivla» sco quella digl emploiau 
cun paga fixa en in luvratori ni biro. El 
mintgagi ston els esser spargnus e desi-
ster da quei e da tschei, gl’artist ha buca 
mo habilitads professiunalas, el viva 
quellas. Sco antruras Michelangelo ni 
Giacometti. Ella pictura ei Vincent Van 
Gogh (1853-1890) in exempel. Il fun-
datur dalla pictura moderna ha viviu la 
veta d’artist, cun emoziuns, pissiun e sa-
tisfacziuns. Gudignau ha el pauc, oz va-
lan sias ovras milliuns ed ins sa admirar 
ellas els museums gronds dil mund.

Ensemen san  
ins sesviluppar

Quei spetga Livio Casanova buc. La ve-
ta d’artist ei denton aunc adina nun-
convenziunala. Artists concepeschan e 
scaffeschan ovras, exponan e mettan en 
discussiun quellas. Dasperas ston els 
dumignar las sfidas ch’ina societad or-
dinada pretenda. «Ils cuosts fixs ston 
 esser schi bass sco pusseivel», ei la devi-
sa da Livio Casanova. Gl’um culs cavels 
tschuors ners ed egls d’in meridiunal ei 
naschius 1989 e carschius si a Siat. 
Cheu tuorna el bugen, igl ei siu igniv, 
malgrad ch’el manegia ch’ei seigi meins-
vart in tec stretg. Perquei pendulescha 
el si e giu, denter Berna e Siat. Leugiu 

lavura el en in atelier communabel cun 
autras persunas. Ensemen san ins an-
imar in l’auter e sesviluppar. 

Savens sto glieud occupada ella spar-
ta digl art figurativ rispunder la damon-
da tgei ch’els fetschien insumma. Livio 
Casanova naturalmein era. Duront ch’el 
ha fatg il bachelor ed il master eis el s’oc-
cupaus cul video, lu eis el ius vi tiels 
 objects e dapi treis onns lavura el cun 
textil. Sias ovras ed installaziuns han te-
tel sco «Mothership (Floaty)», «juicy 
(Gossip Series)», «Bedside TeleVision»». 
Ins mira sin in maletg ni in object. L’in-

stallaziun cuntegn lingias ed urs surcu-
si, davostier la culissa figurativa. 

Exponiu treis gadas el Grischun
Diversas da sias ovras han marcau e can-
tun Berna aquistau ils davos onns. Il cuors 
da veta d’in artist independent ei auters 
che quel d’in emploiau. Livio Casanova 
raquenta co el ei daventaus artist. In mi-
stregn da siemi haveva el mai e sco giuve-
nil e savevi era nungrazia tgei far. Il mena-
schi puril dils geniturs ha siu frar pli giu-
ven surpriu, il frar vegl ei mecanist cun 
 atgna fatschenta. Il mesaun ha fatg la sco-

la mercantila e cumbinau quella culla ma-
tura professiunala. Gl’art interessavi buca 
el, raquenta el, pér cun 20 onns hagi el vi-
sitau l’emprema gada in museum. Lu ha 
Livio empriu d’enconuscher buna glieud 
che ha introduciu el ella scienzia digl art. 
Igl ei clar che quella sparta ei pli viva en in 
center urban che en ina regiun perifera. Igl 
giuven da Siat ei ius la via ed ha fatg la fi-
nala il diplom en Hollandia, ad Arnhem 
el Dutch Art Institute. 

Malgrad ch’el ei aunc detg nunenco-
nuschents el Grischun ha Livio Casa nova 
gia astgau exponer en siu cantun d’ori-
gin. Il december 2013 eis el separticipaus 
l’emprema gada all’exposiziun annuala 
dils artists grischuns a Cuera, lu quater 
onns pli tard puspei. Era all’exposiziun 
giubilara 80 onns Visarte Grischun ha el 
mussau in’ovra. Visarte ei la secziun 
dall’associaziun naziunala che promova e 
sviluppa tuttas spartas digl art. 

La capetscha da tschun meters
«Impurtont ei ch’ins lavura trasora daspe-
ras. Senza mass quei mai», declara Livio 
Casanova. Gl’inschign pratic e manual 
maunca buc, quei ch’ei impurtont per es-
ser flexibels e libers. El hagi gia luvrau en 
varga 50 jobs, gi el. Gl’onn vargau ha 
gl’um da 31 onns seschau animar d’ina 
concurrenza che la vischnaunca da Laax 
ha gudignau. La vischnaunca da Laax ha 
publicau il zercladur 2020 ina concurren-
za publica per in’ovra d’art per la rundella 
Marcau. Da totalmein 94 lavurs inoltra-
das ha il project «Strietta» da Livio Casa-
nova perschuadiu. Igl ei ina capetscha da 
tschun meters altezia en construcziun da 
lenn e cuvrida cun slondas. La giuria ha 
scret ch’il project-victur seigi in’ovra sin-
gulara che vegni a dar a Laax in’impronta 
emoziunala. La lavur resti interessanta sur 
biars onns, ella vegni a plidentar la glieud 
a moda positiva ed effectuar in discuors 
differenziau. Aschia la giuria. Tut la glieud 
capescha probabel buca il senn e la mun-
tada da quella capetscha cul spitg cupi-
tgau. Igl ei art. El decuors dalla stad 2021 
vegn gl’object installaus. Tras quella 
 fuorma expressiva resta gl’art en discus-
siun e presents el mintgagi.

Livio Casanova, culla culissa da siu vitg nativ.  FOTO AUGUSTIN BEELI

 � ART

Marc B. Bundi muossa 
nova piramida

(fmr/abc) En cuort expona gl’artist 
Marc B. Bundi a Cuera ina installaziun 
da 2.10 meters altezia en fuorma d’ina 
piramida da trianghel. Il tetel ei «Valurs» 
e gl’object consista da 2024 rollas da pu-
pi da tualetta. La gasetta «Frankfurter 
Allgemeine Zeitung» haveva scret ils 17 
da mars 2020 che gl’artist Marc B. Bun-
di seigi in profet. Dus meins avon ch’ina 
pandemia metti sil tgau il mund ha quel 
mussau ella Cularta a Laax sia installa-
ziun cul tetel «Valurs». La piramida cun 
1785 rollas da pupi da tualetta han lu bi-
ars admirau cun in surrir. Gl’artist, car-
schius si a Sagogn e sesents a Turitg ha 
vuliu ch’ins seconfrunti cun valurs, vé-
ras, immaginaras, sugestivas. Enqual dils 
numerus visitaders ha lu tratg la schuia-
la ed ei sedumandaus tgei connex che 
quella piramida hagi cun art. Els han 
contemplau e forsa era reflectau dil senn 
da quei art concepziunal. Strusch dus 
meins pli tard ha gl’entir mund entschiet 
a raffar – exact quei artechel da consum 
ei staus tschercaus sco aunc mai en vesta 
alla smanatscha existenziala. L’installa-
ziun davart ils basegns dil mund materi-
alistic haveva tuc la noda. L’installaziun 
dalla piramida Valurs ei ella Galerie 
Obertor a Cuera, naven dils 6 da mars 
tochen ils 19 d’avrel 2021.

La piramida da rollas da pupi da tualetta da 
Marc B. Bundi.  FOTO AUGUSTIN BEELI

In preit alva ed in maletg dispiteivel
(rtr/fmr) Igl artist Robert Indermaur ha presentau alla pleiv da Breil ina skizza d’in 
maletg per la baselgia parochiala. Sin in fegl sgulont ei quell’idea vegnida tarmes-
sa a vischinas e vischins cugl intent d’endriescher lur meinis. La proposta ha pro-
curau per reacziuns vehementas, surtut d’ordeifer la vischnaunca. Quella discus-
siun externa ei per Sep Cathomas, il president dalla pleiv e commember dalla cu-
missiun per art en baselgia, inacceptabla. Ils da Breil drovien buca il cussegl da 
persunas d’ordeifer la pleiv per decider sch’els veglien in maletg ni buca. Per la cu-

missiun d’art en baselgia a Breil hagi ei ussa num giudicar con donn che las brevs 
da lecturs han caschunau. Schebein la preit alva en baselgia duei insumma vegnir 
cuvretga cun in maletg e tgeinin, duei vegnir decidiu il proxim temps. La deci-
siun definitiva pren la fin finala la cumisisun da baghegiar dalla diocesa. L’idea da 
Robert Indermaur, sco ella ei vegnida presentada el fegl sgulont, ei ina proposta 
nunligionta. Persunas d’ordeifer la vischnaunca criticheschan ch’el seigi influen-
zaus dalla «Scientology».

Ina montascha co ei savess veser ora cul maletg da Robert Indermaur.  MONTASCHA RTR GRAFICA La preit alva ella baselgia a Breil.  FOTO RTR/LINUS LIVERS

 � GRISCHUN CENTRAL

Ruier tar Dia
(fmr/gns)  Ferm pertutgia digl 
coronavirus è cunzont igl nord 
dall’Italgia. An Italgia, an ena 
clostra sa catta er pader Mau-
ro Jöhri, igl anteriour superiour 
digl urden digls caputschigns.  
Gist ossa ainten chel taimp digl 
coronavirus vigna pir pertscherta 
a mintgign la fraschladad digl 
carstgang ed igl bagn da mintga 
veta umana, punctuescha igl pa-
der da Beiva. An chel taimp 
d’epidemia sa dumondan bagn 
blers, noua tgi Dia seia ansomma, 
menziunescha igl pader da 73 

onns. Ruier tar Dia chegl fetscha 
el cugls sies set cunfrars ainten la 
clostra aintadem ena val dalla 
Toscana. Gist an chel taimp digl 
coronavirus vignan speranza 
blers consciaints tge regal da Dia 
tgi la veta seia, manegia pader 
Mauro. L’Italgia seia ferm pertu-
tgeida digl coronavirus, dantant 
plaschevel seia cun tge grond an-
gaschamaint tgi medis e persunal 
da tgira fetschan igl lour pussebel 
e lavouran serious.

 ¾PAGINA 10

Far oraziun, chegl fò igl mument pader Mauro Jöhri savens per tots per-
tutgias digl coronavirus e per lour confamigliars.  MAD

Ulteriur triep da lufs en Surselva?
Mussaments d’in mascal ed ina femella luf sin intschess dallas vischnauncas da Mustér e Medel

DA HANS HUONDER/FMR

 � «Igl ei da supponer ch’ei det-
ti questa primavera ina nova fa-
miglia da lufs sisum la Sursel-
va», di il guardiaselvaschina 
Arnold Caminada. Ils mussa-
ments persuenter ein clars.  Ma-
letgs fatgs d’ina fotografa docu-
menteschan numnadamein la 
preschientscha d’ina femella e 
d’in mascal en Sursassiala: «Il se-
depurtar dils dus animals ei tipics 
pil temps dalla paregliaziun.» Tier 
la femella setracta ei digl animal 
F31, il mascal ei buc identificaus. 
Quei fuss il tschunavel triep da 
lufs el cantun Grischun ed il tierz 
en Surselva suenter quels dil ter-
ritori denter Trin e Breil respectiv 
Sursaissa/Mundaun. Gia ussa 
quenta Caminada, ch’ei cau dalla 
survigilonza da catscha en Sursel-
va, ch’ei detti denter diesch e 15 
lufs ella regiun. Quei diember 
vegn pia a crescher vinavon, sur-
tut sche las duas famiglias existen-
tas han in’ulteriura reproducziun 
e la nova medemamein. Lu savess 
il diember da lufs en Surselva pra-
ticamein sedubliar uonn. Il davos 
temps ha ei danovamein dau da-

bia observaziuns da lufs en Sursel-
va, denter auter l’entschatta da 
quest’jamna ella vischinonza dil 
vitg da Pigniu. Tenor Caminada 

ein ils quater lufs filmai la da-
maun buca returnai la sera e la 
notg el medem liug. Edith Spe-
scha-Cajochen che ha filmau ils 

quater lufs di: «Quei ei in eveni-
ment ch'jeu giavischel mai pli.» 

 ¾PAGINA 3

En Surselva dat ei il mument denter diesch e 15 lufs. FOTO PARC NAZIUNAL SVIZZER

 � ENGIADINA

L’organisaziun nun  
es statta «pel giat»

(pl/nb) Prosma fin d’eivna vess 
vairamaing gnü lö la segu-
ond’ediziun dal festival da Litte-
raturA Nairs. Las duos organisa-
turas, Bettina Vital e Flurina Ba-
del, vaivan il böt da tematisar las 
bes-chas illa litteratura ruman-
tscha. Causa la situaziun dal co-
ronavirus es il festival da littera-
tura a Nairs gnü spostà per ün on, 
e quai süls 26 e 27 marz 2021. La 

Fundaziun Medias Rumantschas 
ha fat ün’intervista per scrit cun 
üna da las organisaturas, nempe 
cun Bettina Vital. In quist’inter-
vista s’exprima Vital a reguard las 
experienzas culla prüm’ediziun 
dal festival, a reguard l’importan-
za d’ün festival da litteratura per 
il rumantsch.

 ¾PAGINA 7

 � SURSELVA

Pupi da tualetta ei tschercaus
(fmr/abc) Il december vargau ha 
Marc B. Bundi presentau ella Cu-
larta a Laax ina installaziun ch’el 
ha fatg cun in artechel dil mint-
gagi. Ussa, en temps da crisa, se-
muossa la valur da quel. All’expo-
siziun d’art «Regiunala19» ha 
gl’artist ch’ei carschius si a Sa-
gogn presentau l’installaziun 
«Werte». En egl ei quella pilver 
dada, ina biala piramida cun 

1785 rollas da pupi da tualetta. 
Tenor l’intenziun digl artist duei 
il contemplader seconfruntar cul 
mund materialistic. Mesjamna 
ha il «Tagblatt der Stadt Zürich», 
il fegl ufficial dil marcau, publi-
cau in artechel cul tetel «Die 
Macht von WC-Papier» e la foto-
grafia dall’installaziun da Bundi. 

 ¾PAGINA 3

«Nus stein cheu per vus»

 � (fmr/sr) Il Spital regiunal Sur-
selva ei semtgaus sin ina unda pli 
gronda da pazients infectai cul co-
ronavirus. Sco Claudia Käch, la di-
rectura dil Spital regiunal Surselva, 

ha declarau enviers la FMR, quen-
tan ei cun in augment da pazients 
infectai cul virus. Cu exact sa Käch 
buca dir, ei seigi grev da far prog-
nosas. Experts mondien da quei 

anora ch’ins stoppi quintar las pro-
ximas duas jamnas cun marcanta-
mein dapli cass en nossa regiun. El-
la ha denton era ina buna novitad: 
«Quest’jamna havein nus saviu re-

laschar igl emprem pazient infec-
taus cul coronavirus a casa, el ei pu-
spei sauns.»

 ¾PAGINA 5

Il persunal dil Spital regiunal Surselva (e da biars auters) ei cheu per nus e mereta in engraziel da cor. MAD

Prest in niev triep da lufs el  
territori da Mustér/Medel?

Da Trin ensi entochen sisum la Surselva dat ei il mument denter diesch e 15 lufs
DA HANS HUONDER/FMR

 � Sin fundament da clars indezis eis 
ei da supponer che la proxima fami-
glia da lufs vegni ad haver siu revier sil 
territori da Mustér, Medel ni Tujetsch. 
Observaziuns e maletgs cun fototrapla 
suttastrehan quella supposiziun.  Sco 
quei ch’il guardiaselvaschina e cau dalla 
survigilonza da catscha en Surselva, Ar-
nold Caminada da Vrin ha detg sin da-
monda dalla FMR, ein dus lufs – ina fe-
mella ed in mascal – vegni registrai sin 
intschess da Mustér/Medel: «Nus havein 
fatg observaziuns ed essan era en possess 
da maletgs d’ina fototrapla che muossan 
claramein il sedepurtar dils dus animals. 
Quel ei tipics pil temps dalla copulaziun. 
Leutier havein nus mussaments da DNA 
che confirman ch’ei setracta tier la femel-
la digl animal F31. Igl animal masculin 
ha buca saviu vegnir identificaus.» Sin 
fundament da quels clars indezis suppo-
na Caminada ch’ei savessi dar ina nova 
famiglia da lufs en quei territori questa 
primavera. La femella porta nov jamnas, 
ils pigns neschan el decuors dil mars en-
tochen il matg. Suenter las famiglias da 
lufs enconuschentas els territoris dil Ca-
landa, Trin, Péz Beverin e Sursaissa/
Mundaun fuss quei la tschunavla el can-
tun Grischun.

Diesch entochen 15 lufs en Surselva
Caminada quenta ch’ei detti il mument 
en Surselva denter diesch e 15 lufs: «Sper 
la famiglia enconuschenta el territori 
denter Trin e Pigniu ei quei era la famig-
lia da Sursaissa/Mundaun. Leutier ve-
gnan segiramein aunc ils dus lufs obser-
vai sisum la Surselva ed entgins singuls.» 
El quenta che dus animals masculins giu-
vens dil triep da Sursaissa/Mundaun ve-
gnan a bandunar lur famiglia uonn ni sil 
pli tard igl unviern vegnent. In dils lufs 

giuvens dil territori da Trin/Ringelberg ei 
vegnius registraus el cantun S. Gagl. 
Schebein el ei allura returnaus, san ins 
buca. Ils quater lufs ch’ein vegni filmai 
l’entschatta da questa jamna ina damaun 
a Pigniu s’audan tenor Caminada tiel 
triep dalla vart seniastra dil Rein, pia dil 
territori denter Breil e Trin/Ringelspitz. 
Sin l’annunzia da Pigniu hagien ins rea-
giu immediatamein: «La survigilonza ei 
stada presenta leu la sera e la notg, mo ils 
lufs ein buca returnai pli el liug.» Avon 
cuort ha ei era dau in’observaziun d’in luf 
ad Uors/Lumnezia: «Quei animal ha 
scarpau ina damaun in cavriel ella vischi-
nonza dil vitg. Gia da miezdi eis el allura 
returnaus tier sia preda e la sera eis ei lu 

reussiu a nus da spuentar el. Suenter 
quell’acziun eis el buca returnaus pli.» 
Sch’in ni plirs lufs setegnien si aschi da-
tier da vitgs, fetschi quei tema a bia glie-
ud. Lu hagi ei num spuentar ils animals, 
pertgei quels hagien piars nuot datier ni 
schizun els vitgs.

Informaziun vegn migliurada
Tenor Caminada ha la survigilonza mon-
tau in tschuppel cameras automaticas, e 
quellas han adina puspei registrau lufs. 
Ins ha pudiu constatar che singuls lufs 
fan gronds viadis enteifer in di. Dabia da-
tas ha la survigilonza spitgau digl emet-
tur ch’ei vegnius fermaus miez fevrer vid 
in luf narcotisau a Sursaissa: «L’entschat-

ta havein nus survegniu las informaziuns 
giavischadas, mo dapi in temps ei quei 
buca pli il cass. Probablamein ha igl 
emettur in defect, pertgei il luf viva 
aunc», constatescha il guardiaselvaschi-
na. In semegliont problem hagien ins giu 
avon entgins onns cun in emettur el ter-
ritori da Trin. La finfinala hagien ins lu 
anflau igl emettur in onn pli tard. La 
tschenta per tener igl emettur entuorn il 
culiez dil luf eri rutta, per gronda part 
schizun miersa atras. Proximamein mi-
gliura igl Uffeci per catscha e pesca dil 
Grischun l’informaziun publica davart il 
luf. Silla pagina d’internet ufficiala duein 
las actualitads pertuccont il luf vegnir 
publicadas regularmein. Sin quella an-

flan ins gia indicaziuns co sedepurtar en-
viers il luf ni era nua annunziar observa-
ziuns. Tenor Caminada vegnan ils purs 
orientai successivamein davart novitads 
che pertuccan la preschientscha dil luf.

Tenor Arnold Caminada han lufs giuvens cun ina vegliadetgna da rodund in onn ina peisa da circa 20 kg. Mascals carschi ora san vegnir  
entochen 40 kg grevs, femellas entuorn 30 kg. Ein els en peil d’unviern, paran els bia pli gronds che quei ch’els ein effectivamein. MAD

La pussonza dil pupi da tualetta
Marc B. Bundi, Sagogn/Turitg, sveglia attenziun cun ina installaziun

 � (fmr/abc) La fin da november 2019 
negin che havess sminau in tal sce-
nari. Lu ha gl’artist Marc B. Bundi 
presentau ella Cularta a Laax ina in-
stallaziun cul tetel «valurs». Ussa, en 
temps da crisa, semuossa l’impurton-
za d’in artechel dil mintgagi.  Expulsi-
uns creativas han ins saviu mirar e per-
cepir il december vargau ella Cularta a 
Laax. Ella casa da cultura ei stada l’ex-
posiziun «Regiunala19». Marc B. Bun-
di, carschius si a Sagogn e sesents oz a 
Turitg, ei staus in dils endisch artists 
che han presentau ina ni pliras ovras. 
Bundi ha presentau l’installaziun «Wer-
te». En egl ei quella pilver dada. Dils 
numerus visitaders ha in ni l’auter tratg 
la schuiala, perquei ch’el ha buca giu 
gust da s’approfundar ella tematica. «Ei 
quei art?», ein tals sedumandai. Auters 
ein seconfruntai culla piramida creada 
cun material banal. Gl’artist ha envidau 
da reflectar surlunder. Per la «Regiuna-
la19» a Laax ha il graficher fatg ina bia-
la piramida cun 1785 rollas da pupi da 
tualetta. Tenor l’intenziun digl artist 
duei il contemplader seconfruntar cul 
mund materialistic. L’ovra sereferescha 
silla piramida dils basegns dil psicolog 
american Abraham Maslow. Quella ha 
la medema fuorma ed ei in model per 
definir e valetar ils basegns existenzials 
dil carstgaun. 

La lavur «Werte»/valurs ei sempla ed 
el medem mument multifara, ella dat 

en egl, ei estetica, provocativa, diver-
tenta, e lu era critica enviers la societad. 
Tgei verdads ch’ein zuppadas en ina ta-
la performance d’art semuossa ussa, en 
temps d’ina crisa che la generaziun su-
enter la Secunda Uiara mundiala enco-
nuscheva buc. Strusch ch’il Cussegl fe-
deral ha decretau avon duas jamnas las 
mesiras drasticas, han consuments-raf-
faders reagiu. Tgei ha s’udiu tiels arte-
chels pli essenzials dil mintgagi, sper la 
vivonda da basa? L’installaziun da Bun-
di, exponida ella Cularta a Laax, semu-
ossa actualmein sco pegliasis. Mesjam-
na eis ella cumparida ell’ediziun dil 
«Tagblatt der Stadt Zürich». Il fegl uffi-
cial dil marcau cumpara en ina ediziun 
da 109 000 exemplars e vegn distribui-
us mintg’jamna a tuttas casadas. Silla 
pagina 24 san ins leger il tetel «Die 
Macht von WC-Papier» e mirar silla fo-
tografia dall’installaziun. Culla pande-
mia hagi l’ovra d’art survegniu in’actua-
litad cumplettamein nova, san ins leger. 
El seigi surstaus, con spert che la valur 
d’in object sappi semidar, s’exprima 
gl’artist egl artechel dil «Tagblatt der 
Stadt Zürich». Ellas medias socialas ein 
videos circulai las davosas jamnas che 
muossan glieud che sescogna en stizuns 
pervia d’in pac pupi da tualetta. 

Dapli mira pagina digl artist:  
www.marcbundi.ch

La piramida cun 1785 rollas da pupi da tualetta, ina installaziun d’art che Marc B. Bundi ha presentau il december vargau ella Cularta 
a Laax, ha survegniu in’actualitad cumplettamein nova. FOTO A. BEELI

 � SENTUPADA CUL LUF

«In eveniment ch’jeu 
giavischel mai pli»

Il mardis vargau cuort avon las 7.30 
ein Edith e Hubertus Spescha-Cajo-
chen da Pigniu daventai perdetga d’in 
eveniment tut special. «Duront solver 
ha miu um persequitau da casa anora 
in animal e manegiau igl emprem 
ch’ei setracti d’ina uolp. Cuort suen-
ter havein nus denton viu quater e 
prest era constatau ch’ei setractava da 
lufs», di Edith Spescha-Cajochen en-
viers la FMR. Ella hagi lu priu spert il 
telefonin, seigi serendida avon casa e 
hagi entschiet a filmar. Ils lufs ein al-
lura vegni pli e pli datier e la finfinala 
han dus passau la stalla sin ina distan-
za da sulettamein rodund 20 meters. 
«Dus lufs ein allura i ensi, dus han 
priu la via en direcziun dil lag da fer-
mada da Pigniu», di Spescha. La tema 
ch’ella ha giu dils animals ei bein da 
sentir sil film: «Quei ha veramein fatg 
tema, surtut perquei che nus savevan 
buca sch’els prendien la via en stalla 
tier nos animals. Quei ei stau in eve-
niment ch’jeu giavischel mai pli.» Ils 
lufs havevien negina prescha e hagien 
era buca mussau gronda tema. Sin 
fundament da quei schabetg ei vegniu 
montau supplementarmein ina reit 
cun electricitad dalla vart sut dalla 
stalla.

Fermadas da bus 
ston vegnir adattadas
Il chantun duai metter a disposi­
ziun a las vischnancas 25 milliuns 
per adattar las fermadas da bus. 2

Revisiun da la  
lescha d’energia
La regenza vul reducir las emis­
siuns da CO2 tar edifizis ed aug­
mentar lur effizienza energetica. 15

Redacziun: Via Sommerau 32, 7007 Cuira, tel. 081 255 57 10, redacziun@laquotidiana.ch

Schluein Glion sto tschercar  
in niev cautrenader

 � (anr/hh) Alessandro Giacomelli 
banduna l’Uniun sportiva Schlu­
ein Glion la fin da quest onn. In 
onn e miez eis el staus cautrenader 
e responsabel per l’emprema equi­
pa che dat dapi quest atun puspei 
ella 2. ligia regiunala. Sco quei che 
l’uniun scriva en ina communica­
ziun als mieds da massa han mo­
tivs privats menau alla decisiun da 

terminar igl engaschament ella 
Foppa. Il proxim temps vegnan ils 
responsabels dall’uniun a reglar 
sia successiun. Schebein ina per­
suna dall’uniun ni d’ordvart duei 
surprender da niev la responsabla­
dad per l’em prem’equipa ei aunc 
buca decidiu.

Distincziun da qualitad per chasa 
sin l’areal da la patinera a Cuira
 � (lq) Il project d’ina chasa da 

pliras abitaziuns F sin l’areal da la 
veglia patinera da Cuira è vegnì 
distinguì cun la distincziun «exa­
minà MQS».  Quest label garante­
scha la pli auta qualitad durant la 
fasa da construcziun e metta a dis­
posiziun al manader da las lavurs 
in mussavia per garantir la quali­
tad. Sin l’areal da l’anteriura pati­
nera èn vegnidas realisadas ra­
dund 80 abitaziuns attractivas en 
in conturn senza traffic. Tschintg 

chasas èn vegnidas construidas da 
l’Associaziun da construcziun da 
Cuira, la chasa premiada da Zuort 
Immobiglias SA dals frars Andrea 
e Gian Fanzun. Il label «Examinà 
MQS» dat basa essenzialmain sin 
trais prestaziuns: prevenziun da 
mancanzas da construcziun, do­
cumentaziun cumpletta da svilup 
da construcziun e messa en func­
ziun controllada. La construcziun 
satisfa plinavant er  als criteris da 
Minergia A P Eco.

Tir Cuira 2025
 � (gns/anr) La proxima Festa 

federala da tir ha lieu il 2020 e 
quai a Lucerna. Tschintg onns 
pli tard vegn quella bain ad 
avair lieu a Cuira e conturn.  Las 
vistas che Cuira survegn l’occur­
renza da tir naziunala èn bunas 
cun esser quella da Cuira l’unica 
candidatura. A la fin d’avrigl 
2020 surdat l’Associaziun svizra 
da tir l’organisaziun da la 59avla 
Festa federala da tir 2025. Ils or­
ganisaturs quintan cun vers 
40 000 participants e segir tants 
visitaders. Il preventiv, quel 
munta a radund 14 milliuns 

francs. Tratg vegniss sin 18 stans 
e quai davent da Maiavilla fin Al­
vagni e lura er en il Partenz. La 
festa vegn a cuzzar bunamain in 
mais e vegn ad esser en ils mais da 
zercladur e fanadur. A disposi­
ziun stattan 150 schibas per la 
distanza da 300 meters e 65 schi­
bas per las distanzas curtas. Da 
preschent è la candidatura da 
Cuira er plazzada tar il chantun. 
Per l’organiaziun vegn instradada 
in’uniun purtadra da la Festa fe­
derala da tir 2025­GR. 

Suenter 40 onns duai la  Festa federala da tir avair lieu danovamain a Cui­
ra e quai il 2025. FOTO G. N. STGIER

La «annuala pintga»
Viseta all’exposiziun d’art Regiunala19 a Laax

DAD AUGUSTIN BEELI / ANR

 � Laax ha dapi in onn ina casa 
d’art e cultura ch’attira lunsch 
entuorn. Quei han ins s’encur­
schiu dumengia a caschun dal­
la vernissascha dall’exposi­
ziun «Regiunala19».  12 artistas 
ed artists dattan ina survesta da 
lur occupaziun. Els vegnan da 
Cuera, Domat, Flem tochen Vu­
orz. Art ei cumbinau cun gusts, 
sentiments, estetica. Quei vala 
per l’exposiziun annuala gronda 
ch’ei s’aviarta sonda ella Casa 
d’art a Cuera. La Regiunala19 ei 
la «sora pintga» dil medem 
gener, ella ei s’aviarta dumengia 
a Laax. 

Singuls dils expositurs han 
astgau exponer gia all’exposiziun 
gronda a Cuera. Las lavurs ella 
Cularta rendan attent a belle zias, 
a sfidas humanas, envidan da 
contemplar, reflectar e discutar. 
En egl dat l’installaziun da Marc 
B. Bundi. Ir mo spert tras l’expo­
siziun ei nunpusseivel, ins resta 
pendius e vegn inspiraus. La 
platta d’acril cull’o vra da Ma­
thias Kunfermann serevela sco 
ina fotografia ch’el ha fatg ord fi­

niastra da sia casa a Sched. Ni era 
l’ovra «spieghel dil turissem» da 
Notta Caflisch. Alla vernissascha 
ha Remo Arpagaus accentuau la 

qualitad dalla Regiunala19. 
Quei ch’ei exponiu ei represen­
tativ e lai spazi alla discussiun. 
La Regiunala19 envida da discu­

tar digl art e dil secuntener hu­
man.

L’installaziun da Notta Caflisch cul tetel «spieghel dil turissem» ei montada vid la finiastra gronda dalla Cularta.
 FOTO A. BEELI

Adattar contrats e schlargiar perimeter 
Esit da la dieta da la Pro Lej da Segl 

DA FLURIN ANDRY / ANR 

 � In occasiun dal 75avel giubi­
leum han ils respunsabels da la 
Pro Lej da Segl invidà a Puntra­
schigna ad üna dieta. I’l center 
es statta la dumonda co inavant 
cur cha’ls contrats da 99 ons 
culs cumüns scroudan?  Insem­
bel cun l’Institut pella perscruta­
ziun da la cultura grischuna vai­
van ils respunsbels da la Pro Lej 
da Segl (PLS) preparà il program 
pella dieta tematica i’l Rondo a 
Puntraschigna. Ün böt da quella 
d’eira da sensibilsar a la glieud pel 
bsögn da proteger la cuntrada 
dals lais in Engiadin’Ota. Var 200 
persunas han tut part a la dieta. 
Pel chantun d’eiran preschaints 
cusglier guvernativ Marcus Ca­
duff e’ls manaders dals uffizis da 
planisaziun e dad ambiaint e na­
türa. «La proposta centrala chi’d 
es gnüda fatta in sonda es stat dad 
adattar ils contrats avant chi 
scroudan e da schlargiar il peri­
meter sün l’intera Engiadin’Ota», 
disch Jost Falett, il president da la 
PLS, «e proteger eir il Lej dals 
Chöds, il Lej da la Tscheppa, il Lej 
Sgrischus, il Lej da Staz ed oters.» 

¾¾PAGINA 9 La cuntrada dals lais in Engiadin’Ota fa part da las cuntradas d’importanza naziunala. MAD

Servetsch d’abunents e da
distribuziun: tel. 0844 226 226

mail: abo@somedia.ch

Expulsiuns creativas
Vernissascha dall’exposiziun d’art Regiunala19 a Laax

DAD AUGUSTIN BEELI  /ANR

 � Dumengia entuorn miezgi ei puspei 
massa glieud interessada s’entupada 
ella Cularta a Laax. Ella casa d’art e 
cultura dattan endisch arti stas ed ar­
tists singuls ed in pèr ina survesta dal­
la lavur artistica actuala ella regiun. 
 Igl ei buca l’emprem’exposiziun en quei 
liug. Dapi l’avertura il december digl onn 
vargau eis ei la siatavla. Mintga gada gar­
tegia ei a quella gallaria a Laax dad attrer 
l’attenziun. Forsa perquei ch’igl ei in liug 
ch’animescha specialmein da filosofar e 
discutar digl art figurativ. La Cularta ei 
situada amiez il vitg, el meglier liug pus­
seivel. Ell’ei discretamein agl ur, e tutti­
na enamiez. Aschia eis ei cun arti stas ed 
artists. Ils biars vivan e lavuran amiez il 
pievel cumin. Lezs capeschan savens buc 
il senn da quei far, nungir ch’igl ei lavur. 
Tras il dun ch’els han survegniu en tgina 
han els in’occupaziun nunconvenziuna­
la. Gudignar il paun da mintgagi cun art 
ei grev e pretenda curascha, dis ciplina e 
perseveronza. Quei vala per  exempel per 
la gronda part dallas artistas e dils artists 
ch’ein dapresent ella Casa d’art a Cuera 
all’exposiziun annuala.

Valurs e sfidas
Art ei cumbinau cun gusts, sentiments, 
estetica. Quei tut vala medemamein per 
l’exposiziun annuala pli pintga ch’ei 
s’aviarta dumengia a Laax. Singuls dils 
expositurs che muossan alla Regiunala19 

ella Cularta ina da lur ovras ein separtici­
pai all’exposiziun gronda a Cuera. Leu eis 
ei ina rimnada representativa digl art 
contemporan grischun. L’exposiziun pli 
pintga giudem la Surselva ei nuota meins 
provoconta ed inspironta. Ella Cularta 
s’expriman 12 artistas ed artists, tut ei pli 
pign e surveseivel, la qualitad equivalen­
ta all’exposiziun gronda a Cuera. A Laax 
san ins contemplar sin duas alzadas min­
tgamai sis ovras. Las lavurs rendan attent 
a bellezias, a sfidas humanas, envidan da 
contemplar, reflectar e discutar. En egl 
dat l’installaziun da Marc B. Bundi. Du­
mengia, a caschun dalla vernissascha, ha 
in ni l’auter dau il tgau e tratg la schuia­
la. «Ei quei art?», han ins udiu. Igl ei art 
concepziunal ed igl artist envida da re­
flectar. 

Per la Regiunala19 a Laax ha il grafi­
cher ch’ei carschius si a Sagogn fatg ina 
piramida, ina biala piramada cun pupi da 
tualetta. L’installaziun cul tetel «valurs» 
consista da 1785 rollas. Ella s’associescha 
alla piramida dils basegns dil psicolog 
Abraham Maslow. Il contemplader duei 
reflectar, igl artist vul ch’ins seconfrunti 
culs basegns existenzials e cul mund ma­
terialistic. Igl onn vargau ei Bundi staus 
presents all’exposiziun annuala ella Casa 
d’art a Cuera. 

Uonn eis el a Laax. Era Notta Caflisch 
e Remo Albert Alig han gia exponiu a Cue­
ra. Alla Regiunala19 muossan els min­
tgamai in’installaziun creada aposta per 
quell’exposiziun. 

Ins surstat dallas fuormas da s’expri­
mer. Ir mo spert tras l’exposiziun ei nun­
pusseivel, ins resta pendius. Ins sto quin­
tar in temps per seschar influenzar da 
ponderaziuns,  fuormas ed objects, pigns 
e pli gronds. Cun ir mo alla sperta ves’ins 
strusch ils detagls. La platta d’acril 
cull’ovra da Mathias Kunfermann sereve­
la sco ina fotografia ch’el ha fatg ord fi­
niastra da sia casa a Sched. Ins sto mirar 
duas gadas per enconuscher ils tacs 
grischs, igl ei ina gruppa da zeischs d’o­
gna che sgolan e saultan tras l’aria. 

Alla vernissascha da dumengia varga­
da ha Remo Arpagaus accentuau sco com­
member dalla giuria la qualitad dalla Re­
giunala 19. Quei ch’ei tscharniu hagi ve­
ramein qualitad. La menadra dalla Cu­
larta, Yvonne Gienal, ha presentau las 12 
artistas ed artists e lur objects. Per dar pei­
sa al criteri dalla qualitad porscha la Cu­
larta plaz avunda. Sillas duas alzadas ha­
vess ei aunc massa plaz, ei ha denton aunc 
aria ed ei buca surcargau. Quei ch’ei ex­
poniu al spazi. La Regiunala19 envida da 
discutar digl art e da siu senn. Creesch’ins 
art per embellir e decorar? Ni eis ei ina 
demonstraziun per l’atgna fama? Ei va 
per lavur e valurs, la finala era per valeta. 
Installaziuns, plasticas, pictura, perfor­
mance, grafica intimeschan da reflectar 
surlunder.

La Regiunala19 ella Cularta a Laax cuoza to­
chen ils 12 da schaner 2020. L’exposiziun ei 
 aviarta mintgamai la gievgia tochen e cun du­
mengia dallas 14.00 tochen allas 17.00.

Ina piramida cun enzatgei essenzial pil carstgaun. Marc B. Bundi (sen.) envida da reflectar dil consum e tgei ch’ei essenzial pil car­
stgaun.  FOTOS A. BEELI

L’aura ha lubiu dumengia dad ir ora el liber, en ed entuorn la Cularta a Laax han ins giu caschun da discutar. In detagl silla fotografia che Mathias Kunfermann ha squitschau sin veider d’acril.

Davon in’installaziun dil pèr Lea & Adrian discutescha Luis Coray. El ei promotur ed ini­
ziant dalla Cularta a Laax.

Visitaders attents contemplan e teidlan, vid las preits ovras dad Ursula Sandmeier ed 
Ursula Bapst Brunner.

Riccarda Müller da Flem ha faldau ed en­
tretschau sdremas da pupi, ella ha creau 21 
objects da colur.

Jane Gillespie da Flem ei scolasta pensiunada. Ella ha exponiu il maletg d’ina cuntrada 
atunila. Ils cavels oranschs ed igl oransch dalla cuntrada dattan en egl.

Gudelia Kobelt Mleczek confrunta il visita­
der cun l’existenza humana. La figura dil 
tgau senumna «Sco ins cloma egl uaul».


